
          Ղեկավարվելով «Կրթության մասին» Հայաստանի Հանրապետության օրենքի 15-րդ հոդվածի 1-ին մասով և  հիմք ընդունելով  ՀՀ կառավարության  2016 թվականի  հոկտեմբերի 18-ի N 1060-Ա որոշման 1.4 կետի՝ «Կրթություն և գիտություն» բաժնի  1-ին  կետի «ժ» ենթակետը՝  Հայաստանի  Հանրապետության կառավարությունը որոշում է.

1. Թույլատրել  Կրթության գերազանցության ազգային ծրագրի շրջանակներում մշակված  «Արարատյան բակալավրիատ» կրթական ծրագիրը ներդնել  Հայաստանի Հանրապետության մարզերի հանրակրթական պետական ուսումնական հաստատություններում: 

2. Սահմանել, որ «Արարատյան բակալավրիատ» ծրագիր իրականացնող ուսումնական հաստատությունների շրջանավարտների՝ ՀՀ բարձրագույն ուսումնական հաստատություններ ընդունելության քննությունները իրականացվում են Արարատյան բակալավրիատին հատկացված  նպատակային տեղերի շրջանակում: Տեղերի քանակը և մասնագիտություների ցանկը սահմանվում են ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար) և ուսման վարձի մասնակի զեղչի կիրառման իրավունքով (վճարովի) առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը հաստատելու մասին Հայաստանի Հանրապետության  կառավարության որոշմամբ:
3. Հայաստանի Հանրապետության կառավարության 2012 թվականի ապրիլի 26-ի 
«Հայաստանի Հանրապետության պետական և ոչ պետական բարձրագույն ուսումնական հաստատություններ ընդունելության (ըստ բակալավրի կրթական ծրագրի) կարգը հաստատելու և Հայաստանի Հանրապետության կառավարության 2011 թվականի ապրիլի 28-ի N 686-Ն որոշումն ուժը կորցրած ճանաչելու մասին» N N 597-Ն որոշման հավելվածի 6-րդ կետը շարադրել նոր խմբագրությամբ.
«6. Ընդունելության քննությունները միասնական, կենտրոնացված, ներբուհական և Արարատյան բակալավրիատի  քննություններն են: Ընդունելության քննությունները  կազմակերպում և անցկացնում է «Գնահատման և թեստավորման կենտրոն» պետական ոչ առևտրային կազմակերպությունը (այսուհետ` գնահատման և թեստավորման կենտրոն), իսկ Արարատյան բակալավրիատի քննություններն կազմակերպում և անցկացնում է «Արարատյան բակալավրիատ» ծրագրի ներդրման և իրականացման համար պատասխանատու կազմակերպությունը՝ «Այբ» կրթական հիմնադրամը՝ գնահատման և թեստավորման կենտրոնի հետ համատեղ:»:

4. ՀՀ կրթության և գիտության նախարարին՝  վեցամսյա ժամկետում ՀՀ կառավարության աշխատակազմ  ներկայացնել  «Արարատյան բակալավրիատ» կրթական ծրագրի՝ Հայաստանի Հանրապետության մարզերի հանրակրթական պետական ուսումնական հաստատություններում ներդրման ծրագիրը:
5. Սույն որոշումն ուժի մեջ է մտնում պաշտոնական հրապարկման օրվան հաջորդող տասներորդ օրը:
ՀՀ կրթության և գիտության նախարար Լևոն Մկրտչյան







ՀԻՄՆԱՎՈՐՈՒՄ 

««Արարատյան բակալավրիատ» ծրագրի ներդրման և Հայաստանի Հանրապետության  կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու  մասին» ՀՀ կառավարության որոշման նախագծի
Իրավական ակտի անհրաժեշտությունը (նպատակը) 
   2014 թվականին ՀՀ նախագահի հանձնարարությամբՀՀ Կրթության և գիտության նախարարությունը և «Այբ» կրթական հիմնադրամը մեկնարկել են  Կրթության գերազանցության ազգային ծրագիրը (ԿԳԱԾ)։ 

ԿԳԱԾ նպատակն է ՀՀ-ում ձևավորել միջազգայնորեն մրցունակ ազգային հայալեզու կրթական ծրագիր (Արարատյան բակալավրիատ- ԱԲ), որն իր հերթին ՀՀ-ում գործող ավագ դպրոցների ինստիտուցիոնալ զարգացման հիմք կդառնա։ 

Ծրագիրն իրագործվում է միջազգային գործընկերների՝ Քեմբրիջի համալսարանի «Քեմբրիջի միջազգային քննություններ» կենտրոնի (Cambridge International Examinations) և Լոնդոնի համալսարան-քոլեջի Կրթության ինստիտուտի (UCL Institute of Education) հետ համատեղ։

Կարգավորման հարաբերությունների ներկա վիճակը և առկա խնդիրները
2014-16թթ. ընթացքում իրականացվել է Արարատյան բակալավրիատի միջազգային ճանաչման գործընթացը։  Արարատյան բակալավրիատը ճանաչվել է կրթական ծրագրերի միջազգային ճանաչումն ապահովող երկու հեղինակավոր կազմակերպությունների կողմիցր՝ «Քեմբրիջի միջազգային քննություններ» կենտրոնի և բրիտանական ազգային փոխճանաչման կենտրոնի՝ UK NARIC-ի կողմից: 

«Քեմբրիջի միջազգային քննություններ» կենտրոնի և UK NARIC-ի կատարած հետազոտությունների հիման վրա Արարատյան բակալավրիատը ճանաչվել է համազոր անգլիական A-levels և ամերիկյան Advanced Placement (AP) գերազանցության ծրագրերին։ 

2015-16թթ -ին «Քեմբրիջի միջազգային քննություններ» կետրոնի հետ համատեղ ստեղծվել է Արարատյան բակալավրիատ հայալեզու ծրագրի ավարտական քննական համակարգը։ 
Մրցունակ կրթություն ապահովելու նպատակով` ԱԲ քննություններն իրենց կառուցվածքով և ստուգվող հմտություններով հիմնականում տարբեր են միասնական քննություններից: 

2016 թվականին Արարատյան բակալավրիատի առաջին շրջանավարտները հանձնել են հայալեզու ավարտական քննություններև ստացել ԱԲ-ի ավարտական վկայականներ։ ԱԲ ավարտական վկայականները «Քեմբրիջի միջազգային քննություններ» կենտրոնի կողմից մակնանշված և միջազգայնորեն ճանաչելիեն։  

Լոնդոնի համալսարան-քոլեջի Կրթության ինստիտուտի (UCL Institute of Education) հետ մշակվել է ուսուցիչների պատրաստման և վերապատրաստման ծրագրեր, պատրաստվել են համապատասխան մասնագետները: Ծրագիրը նախատեսվում է ներդնել առնվազն մեկ պետական համալսարանում, որպես մանկավարժական մագիստրոսական աստիճան:  

Արարատյան բակալավրիատ ծրագիրն իր բոլոր բաղադրիչներով հանդերձ հաջողությամբ փորձարկվել է «Այբ» ավագ դպրոցում ։ 

Արարատյան բակալավրիատ ծրագիրը պատրաստ է ՀՀ հանրակրթական ուսումնական հաստատությունների ավագ դպրոցի բաղադրիչում ներդրման։ 

Խնդիրը

Կրթության գերազանցության ազգային ծրագրի շրջանակում հանրակրթական ուսումնական հաստատություններումԱրարատյան բակալավրիատ ծրագրի ներդրման մեկնարկը նախատեսված է սույն թվականի դեկտեմբեր ամսին։ Առաջին փուլով նախատեսվում է ծրագիրը ներդնել ՀՀ մարզային և ԼՂՀ ընտրված դպրոցներում՝ առնվազն մեկական հոսքային դասարանով։ 

Ծրագրի հաջող և շարունակական ներդրմանը ներկայում խոչընդոտում է վերջինիս ոչ լիարժեք ներառումը ՀՀ հանրակրթական համակարգում։ 

Խնդրի լուծումը

Խնդրի հիմնարար լուծումն ենթադրւմ է Արարատյան բակալավրիատ ծրագրի լիարժեք ներառումը ՀՀ հանրակրթական համակարգումև  պահանջում է՝

1. ԱԲ ներառում նոր մշակվող ՀՀ ազգային կրթակարգում,

2. ԱԲ քննական համակարգի(որպես ԱԲ-ի անբաժանելի բաղադրիչ) լիարժեք ներառում ՀՀ ավարտական և միասնական բուհական ընդունելությանհամակարգում։

Վերոնշյալ քայլերը ներառված են ՀՀ կառավարության 2017 թվականի գերակա խնդիրներում:

Միաժամանակ, ԱԲ համակարգին դպրոցների անդամակցությունն ու ծրագրի շարունակականությունն ապահովելու համար, 2017թ. բուհական ընդունելությանն ընդառաջ անհրաժեշտ է սահմանել անցումային լուծում մինչ վերոնշյալ խնդիրների հիմնավոր լուծումը։

Ակնկալվող արդյունքը
     Նախագծի ընդունման արդյունքում ակնկալվում է ապահովել Արարատյան բակալավրիատի քննությունների ներառումը բուհական ընդունելության քննությունների համակարգում,  մինչ խնդրի հիմնավոր լուծումը Արարատյան բակալավրիատի շրջանավարտների բուհ ընդունելությունը կատարել նպատակային տեղերի հատկացմամբ։  
Տեղեկանք
«Արարատյան բակալավրիատ» ծրագրի ներդրման և ՀՀ կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

««Արարատյան բակալավրիատ» ծրագրի ներդրման և ՀՀ կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» ՀՀ կառավարության որոշ​ման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տու​թյուն չի առաջանա:

Տեղեկանք
    «Արարատյան բակալավրիատ» ծրագրի ներդրման և ՀՀ կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» ՀՀ կառավարության որոշման նախագծի  ընդունմամբ պետական եկամուտների նվազեցման կամ ծախսերի ավելացման վերաբերյալ

Արարատյան բակալավրիատ» ծրագրի ներդրման և ՀՀ կառավարության 2012 թվականի ապրիլի 26-ի N 597-Ն որոշման մեջ փոփոխություն կատարելու մասին» ՀՀ կառավարության որոշման նախագծի  ընդունմամբ պետական եկամուտների նվազեցում կամ ծախսերի ավելացում տեղի չի ունենա:

